
Efni: Umsögn Hagsmunasamtaka heimilanna um 233. mál á 149. löggjafarþingi

Stuðningur til kaupa á fyrstu íbúð (rýmri skilyrði)

Markmið frumvarps þessa er að rýmka gildissvið úrræða samkvæmt lögum um stuðning til kaupa á
fyrstu íbúð nr. 111/2016, m.a. þannig að þau nýtist þeim sem misstu húsnæði sitt vegna bankahruns 
og hafa verið utan húsnæðismarkaði í þrjú ár eða lengur. Einnig verði hlutfall séreignarsparnaðar 
sem heimilt er að nýta samkvæmt úrræðunum hækkað til að endurspegla breytt umhverfi.

Hagsmunasamtök heimilanna fagna þessum tillögum og eru hlynnt þeim markmiðum sem stefnt er 
að með frumvarpinu. Meðal boðaðra aðgerða ríkisstjórnarinnar í tengslum við nýlega kjarasamninga 
er að stuðningur við fyrstu kaup skuli einnig gagnast þeim sem misstu húsnæði sitt í hruninu. Þetta er 
í fullu samræmi við áherslu Hagsmunasamtaka heimilanna. Að undanförnu hefur orðið nokkuð vart 
við að fólk í þessum hópi sem vilji hreyfa sig í þessa átt mæti ýmsum óvæntum hindrunum sem þarf 
að ryðja brott. Meðal þess sem samtökin hafa lagt til í þá veru er að fyrningartími árangurslausra 
fjárnáma á grundvelli neytendasamninga fyrnist á tveimur árum líkt og eftir gjaldþrot, ásamt því að 
þá geti gerðarþoli sjálfkrafa fengið greitt fyrir gjaldþrotaskiptum, óski hann þess.

Hagsmunasamtök heimilanna eru hlynnt því að umrædd úrræði verði rýmkuð eins og lagt er til með 
frumvarpinu. Enn fremur leggja samtökin til að fyrirkomulag og útfærsla þeirra úrræða verið tekin til 
nánari skoðunar með hliðsjón af öðrum lögum. Þar á meðal verði kannaðir möguleikar á að rýmka 
heimildir einstaklinga til þess að ákveða sjálfir að hve miklu leyti lífeyrissparnaður þeirra sé fjárfestur 
í eigin íbúðarhúsnæði, að sá hluti húsnæðis sem þannig sé fjármagnaður verði ekki aðfararhæfur 
frekar en samsvarandi lífeyriseign yrði. Enn fremur verði ráðist í stefnumótun með því markmiði að 
slík úrræði verði ekki tímabundin heldur varanleg og nýtist sem flestum.

LANDSSAMTÖK LÍFEYRISSJÓÐA

Nefndasvið Alþingis 
Efnahags- og viðskiptanefnd

Reykjavík, 14. febrúar 2019

Efni: Umsögn Landssamtaka lífeyrissjóða um frumvarp til laga um breytingu á lögum um
stuðningtil kaupa á fyrstu íbúð, 233. mál.

Með tölvupósti frá nefndasviði Alþingis þann 29. janúar s.l. var Landssamtökum lífeyrissjóða 
(LL) sent til umsagnar 233. mál sem varðar breytingar á lögum um stuðning til kaupa á fyrstu 
íbúð nr. 111/2016.

Með frumvarpinu er ætlunin að rýmka heimildir til nýtingar á viðbótariðgjaldi sem sett er í 
séreign til íbúðarkaupa en ætla má að almennt sé samstaða í þjóðfélaginu um að nauðsynlegt 
sé að liðka fyrir möguleikum fólks til að kaupa íbúðarhúsnæði.

í umsögn LL um frumvarp það sem varð að lögum nr. 111/2016 er tekið fram að samtökin eru 
almennt á móti inngripum í lífeyrissparnað en tilgangur hans er að bæta eftirlaun á efri árum. 
Hins vegar ber að líta til þess að hér er um að ræða umbreytingu á sparnaði og honum beint 
til íbúðarkaupa. Það að leggja fyrir oggreiða niður íbúðaskuldir er hluti af sparnaði einstaklinga 
sem getur eftir atvikum nýst á efri árum.

Þessi umbreyting á sparnaðarforminu er þó ekki gallalaus þar sem þess má vænta að einhverjir 
muni ekki eiga þennan sparnað þegar kemur að ellilífeyrisaldri auk þess sem eigið fé í 
íbúðarhúsnæði er ekki undanþegið aðför skuldheimtumanna eins og raunin er um 
viðbótarlífeyrissparnað, sbr. 2. mgr. 8. gr. laga um skyldutryggingu lífeyrisréttinda og starfsemi 
lífeyrissjóða nr. 129/1997.

Fyrir liggur að það er stjórnvalda á hverjum tíma að ákveða til hvaða hópa samfélagsins sé þörf 
á að beina stuðningi sérstaklega með skattalegum hvötum. Með frumvarpi þessu er aukið á 
skattalega hvata til íbúðarkaupa. LLtelja rétt að benda á að ákveðin hætta kunni að vera á að 
skattahagræðið nýtist öðrum en þeim hópi sem ætlunin er að styðja við. Með því að rýmka 
heimildina umfram fyrstu kaup og setja sem skilyrði að hafa ekki átt húsnæði í 3 ár eða lengur 
þegar kemur að kaupum er úrræðið opið til framtíðar fyrir alla sem einhverra hluta vegna hafa 
eða munu selja fasteignina sína og ekki kaupa aðra fyrr en að þremur árum liðnum. Ætla má 
að þessi hópur sé ekki einskorðaður við aðila sem eiga í erfiðleikum með að komast aftur inn 
á fasteignamarkaðinn.

Með frumvarpinu er lagt til að rýmka skattaafsláttinn og láta hann ná yfir 3,5% framlag 
launagreiðanda sem nú fer að jafnaði samkvæmt kjarasamningum í samtryggingu eða í 
tilgreinda séreign. Þessi hækkun á iðgjaldi er ekki lögbundin og því ekki allir sem njóta þessa

framlags. Auk þess sem margir sem fá slíkt framlag hafa ekki kosið að leggja það í 
séreignarsjóð. Einnig virðist sem frumvarpið opni á möguleika ákveðinna einstaklinga til að 
nýta skattalega hvata frá árinu 2014 á iðgjald sem hefur farið í séreign en tilheyrir 
lágmarksiðgjaldi. Öðrum sem hafa greitt í samtryggingu byðist ekki slíkur skattalegur hvati. Hér 
þyrfti að gæta að jafnræði einstaklinganna.

Að lokum vilja LL taka fram að samtökin eru ekki mótfallin rýmkun á heimildinni til að nýta 
viðbótariðgjald til íbúðarkaupa en telja mikilvægt að áhrifin verði greind nánar og þá einkum 
að tryggt sé að ekki sé gengið of nærri lífeyrisréttindum fólks.

Virðingarfyllst,

Neytendasamtökin

A lþingi -e fn a h a g s  og viðskiptanefnd 
A usturstræ ti 8-10 
150 R eykjavík

Reykjavík 15. fe b rú a r2 0 1 9

U m sögn N eytendasam takanna uin frum varp til laga um breytingar á lögum um stuðning til kau p a  á 
fyrstu íbúð, m eð síðari breytinguin, (rým ri skilyrði), 233. mál.

N eytendasam tökin vísa til tölvupósts frá nefndarsviði A lþingis, dags. 25. janúar sl., þar sem óskað er e f tir  
um sögn sam takanna um frum varp til laga um breytingar á lögum um stuðning til kaupa á fyrstu ibúð, m eð  síðari 
breytingum , (rýmri skilyrði), 233. mál.

í frum varpinu er lagt til að réttur til að nýta sér skattfrjálsa úttekt á séreignasparnaði einskorðist ekki e ingöngu við 
fyrstu kaup heldur nái einnig til einstaklinga er ekki hafa átt íbúð undangengin þrjú ár og ekki áður fu llný tt heim ild 
sína sam kvæ m t lögunum . Einnig er lagt til að krafa um sam fellda nýtingu viðbótaiðgjalds verði felld á b ro tt og að 
heim ilt verði að nýta viðbótariðgjaldið m eð hléum. Þar að auki er lagt til að hám arksijárhæð heim ildarinnar verði 
hækkuð.

N eytendasam tökin fagna því að unnið sé að því að rýmka heim ild til úttektar á séreignarsparnaði enda o f t á tíðum  
m ikilvæ gur þáttur í því að einstaklingar eigi fyrir útborgun og geti þar ineð keypt sér fasteign. A ðstæ ður geta 
kom ið upp þar sem að einstaklingar lendi í fjárhagserfíðleikur og þurfí þessa brú til að eiga fyrir ú tborgun  þrátt 
fyrir að hafa fyrr á lífsleiðinni átt fasteign. N eytendasam tökin styðja jafnfram t þá tillögu um að felld verð i niður 
sú krafa um sam fellda nýtingu viðbótariðgjalds sem og að hám arksljárhæ ð heim ildarinnar verði hækkuð.

N eytendasam tökin vilja þó vekja athygli á því að í greinargerð með fruinvarpinu er vísað til fímm ára gam allar 
rannsóknar, án tilraunar til að m eta með útreikningum  raunveruleg áh rif lagabreytinganna á lífeyriseign við lok 
starfsæ vi. Þar segir in.a. að "[rjaunar mætti færa gild rök fyrir því að lífeyrissparnaður sé, e f  eitthvað er, o f  inikill, 
sé tekið mið a f  dæm igerðri tekjudreifíngu einstaklings yfír æviskeið hans." Ekki er reynt að le iða þessa 
staðhæ fíngu fram með útreikningum . N eytendasam tökin hvetja til þess að jafnan sé stuðst við raunverulega 
útreikninga á áhrifum  lagabreytinga, sér í lagi á þá hópa sem sérstaklega er tekið til að kom ið sé til m óts við. 
N eytendasam tökin hvetja til rannsókna er varpa raunverulegu ljósi á breytingarnar, Sé raunin sú, eins og hald ið  er 
fram í greinargerðinni að einstaklingur megi " ...vænta ineira en 100% a f  m eðalævitekjum  sínum  í lífeyri á 
eftirlaunaaldri" þá væri næ rtæ kast að lækka lífeyrisiðgjöld og leyfa einstaklingum  sjálfum  að ráðstafa að vild 
tekjum  sínum.

Að öðru leyti og ineð fyrirvara um raunveruleg áh rif lagabreytinganna neytendum til hagsbóta bæði til skem m ri, 
en ekki síst til lengri tíma, gera NS ekki athugasem dir við frum varpið, og leggja til að það verði sam þykkt.

Virðingarfyllst,

Breki Karlsson,
formaður Neytendasamtakanna


